
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса сьӧм овмӧс министерствоӧн сьӧм овмӧс да 
сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн
2013 во ӧшым тӧлысь 24 лунся 540 №-а шуӧмӧ 
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ 1 №-а содтӧд серти вежсьӧмъяс.
2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.
3. Тайӧ шуӧмыс вынсялӧ сійӧс примитан лунсянь, 2 пункт кындзи, мый вынсялӧ 2020 вося сора тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                               Г. Рубцова
Сыктывкар
2020 вося лӧддза-номъя тӧлысь 4 лун
280 № 
Коми Республикаса Веськӧдлан котырлӧн
2020 во лӧддза-номъя тӧлысь 4 лунся 280 №-а шуӧм дорӧ
1 №-а СОДТӦД
«Коми Республикаса сьӧм овмӧс министерствоӧн сьӧм овмӧс да
сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн
2013 во ӧшым тӧлысь 24 лунся 540 №-а шуӧмӧ пыртӧм
ВЕЖСЬӦМЪЯС
«Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмын: 
Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадокын, мый вынсьӧдӧма шуӧмӧн (содтӧд):
1. I юкӧдын:
1) 1 пунктын «да «Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь» Федеральнӧй оланпасын 99 статьяса 11 юкӧн (водзӧ – контрактнӧй система йылысь Федеральнӧй оланпас)» кывъяс киритны;
2) 2 пункт гижны тадзи:
«2. Контроль нуӧдан уджсӧ планӧвӧй да планысь ӧтдор пӧрадокын збыльмӧдӧны прӧверкаяс, ревизияяс да обследованиеяс нуӧдӧмӧн (водзӧ – контрольнӧй мероприятиеяс). Прӧверкаясыс юксьӧны ветлӧмӧн да камеральнӧй прӧверкаяс вылӧ, а сідзжӧ воча прӧверкаяс вылӧ, кутшӧмъясӧс нуӧдӧны ветлӧмӧн прӧверкаяс (ревизияяс) да (либӧ) камеральнӧй прӧверкаяс дырйи.»;
3) 4 пунктын:
а) 1 пунктулын:
медводдза абзацын «контрактнӧй система йылысь Федеральнӧй оланпасӧ» кывъяс вежны «Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь» Федеральнӧй оланпасӧ (водзӧ – контрактнӧй система йылысь Федеральнӧй оланпас)» кывъясӧн;
«б» пунктулын «предписание» кыв бӧрын содтыны «(представление)» кыв;
б) 2 пунктувса «а» пунктув гижны тадзи:
«а) сыкӧд йитӧдын, мый воӧмаӧсь Коми Республикаса Юралысьлӧн, Коми Республикаса Веськӧдлан котырлӧн, инӧд видзан органъяслӧн шыӧдчӧмъяс (тшӧктӧмъяс), депутатскӧй запросъяс, мукӧд канму органсянь, гражданасянь да организацияяссянь шыӧдчӧмъяс, кӧні эм юӧр сы йылысь, мый Министерстволӧн удж юкӧнӧ пыртӧм юалӧмъяс серти торкалӧма инӧда актъяслысь, кутшӧмъяс ладмӧдӧны сьӧмкуд инӧда йитӧдъяссӧ, инӧда актъяслысь положениеяссӧ, кутшӧмъяс вӧсна артмӧны публичнӧй нормативнӧй кӧсйысьӧмъяс да Коми Республикаса республиканскӧй сьӧмкудйысь торъя йӧзлы мукӧд мынтӧм серти кӧсйысьӧмъяс, а сідзжӧ сы йылысь, мый торкалӧма Коми Республикаса республиканскӧй сьӧмкудйысь сьӧм сетӧм йылысь канму контрактъяслысь, сёрнитчӧмъяслысь (артмӧдчӧмъяслысь) условиеяссӧ;»;
4) 5 пункт гижны тадзи:
«5. Министерство контроль нуӧдан удж збыльмӧдігӧн пӧртӧ олӧмӧ:
а) инӧда актъяслӧн положениеясӧ кутчысьӧм бӧрся контроль нуӧдӧм серти уджмогъяс, кутшӧмъяс ладмӧдӧны сьӧмкуд инӧда йитӧдъяссӧ, сы лыдын кутшӧмъяс урчитӧны канму учреждениеяслысь бухгалтерскӧй учёт да бухгалтерскӧй (финансӧвӧй) отчётносьт лӧсьӧдӧм да сетӧм серти корӧмъяссӧ;
б) инӧда актъяслӧн положениеясӧ кутчысьӧм бӧрся, кутшӧмъяс вӧсна артмӧны публичнӧй нормативнӧй кӧсйысьӧмъяс да Коми Республикаса республиканскӧй сьӧмкудйысь торъя йӧзлы мукӧд мынтӧм серти кӧсйысьӧмъяс, а сідзжӧ Коми Республикаса республиканскӧй сьӧмкудйысь сьӧм сетӧм йылысь сёрнитчӧмъяслӧн (артмӧдчӧмъяслӧн), канму контрактъяслӧн условиеясӧ кутчысьӧм бӧрся контроль нуӧдӧм серти уджмогъяс;
в) сёрнитчӧмъяслӧн (артмӧдчӧмъяслӧн) условиеясӧ, кутшӧмъясӧс кырымалӧма Коми Республикаса республиканскӧй сьӧмкудйысь сьӧм сетӧм йылысь сёрнитчӧмъяс (артмӧдчӧмъяс) олӧмӧ пӧртӧм могысь, а сідзжӧ сэк, кор урчитӧма Россия Федерацияса сьӧмкуд кодексӧн, сёрнитчӧмъяслӧн (артмӧдчӧмъяслӧн) условиеясӧ, кутшӧмъясӧс кырымалӧма канму (муниципальнӧй) контрактъяс олӧмӧ пӧртӧм могысь, кутчысьӧм бӧрся  контроль нуӧдӧм серти уджмогъяс; 
г) Коми Республикаса республиканскӧй сьӧмкуд сьӧм (Коми Республикаса республиканскӧй сьӧмкудйысь сетӧм сьӧм) сетан да (либӧ) сійӧс видзан бӧртасъяс йылысь отчётъяслӧн, сы лыдын Коми Республикаса канму уджтасъяс збыльмӧдӧм йылысь отчётъяслӧн, Коми Республикаса канму учреждениеясӧн канму заданиеяс олӧмӧ пӧртӧм йылысь отчётъяслӧн, Коми Республикаса республиканскӧй сьӧмкудйысь сьӧм сетан бӧртаслун серти петкӧдласъяслӧн значениеясӧдз воӧдчӧм йылысь отчётъяслӧн, збыльлун бӧрся контроль нуӧдӧм серти уджмогъяс;
д) канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧн урчитӧм закупкаяс юкӧнын контроль нуӧдӧм серти уджмогъяс.»;
5) 6 пунктын:
а) «б» пунктув гижны тадзи:
«б) публичнӧй инӧда юкӧнлӧн финансӧвӧй орган, кодлӧн сьӧмкудлы сетӧма сьӧмкудкостса субсидияяссӧ, субвенцияяссӧ, торъя мога мукӧд сьӧмкудкостса трансфертсӧ, сьӧмкуд кредитъяссӧ, меставывса администрация;»;
б) «е» пунктув гижны тадзи:
«е) юридическӧй кывкутысьяс (канму (муниципальнӧй) учреждениеяс, канму (муниципальнӧй) ӧтувъя предприятиеяс, канму корпорацияяс (компанияяс), публичнӧй инӧда компанияяс, овмӧс нуӧдысь товариществояс да котыръяс кындзи налӧн уставнӧй (складочнӧй) капиталъясын публичнӧй инӧда котыръяслӧн пырӧдчӧмӧн, а сідзжӧ коммерческӧй организацияяс кындзи налӧн уставнӧй (складочнӧй) капиталъясын татшӧм товариществояслӧн да котыръяслӧн пайӧн (вкладӧн), асшӧр уджалысьяс, торъя йӧз, кодъяс лоӧны:
юридическӧй кывкутысьясӧн да торъя йӧзӧн, асшӧр уджалысьясӧн, кодъяс босьтӧны лӧсялана сьӧмкудйысь сьӧм сетӧм йылысь сёрнитчӧмъяс (артмӧдчӧмъяс) да (либӧ) канму (муниципальнӧй) контрактъяс подув вылын лӧсялана сьӧмкудйысь сьӧм, кредитъяс, кутшӧмъясӧс могмӧдӧма Коми Республикаса канму гарантияясӧн;
лӧсялана сьӧмкудйысь сьӧм сетӧм йылысь сёрнитчӧмъяс (артмӧдчӧмъяс) да (либӧ) канму (муниципальнӧй) контрактъяс олӧмӧ пӧртӧм могысь кырымалӧм сёрнитчӧмъяс (артмӧдчӧмъяс) серти поставщикъясӧн (пӧдрадчикъясӧн, збыльмӧдысьясӧн), кодъяслы федеральнӧй оланпасъяс серти Федеральнӧй казначействоын восьтӧма лицевӧй тшӧтъяс;»; 
6) 7 пункт гижны тадзи:
«7. Ӧти контрольнӧй мероприятие дырйи контрактнӧй система йылысь Федеральнӧй оланпасӧ кутчысьӧм бӧрся контроль нуӧдан удж збыльмӧдігӧн вермасны пӧртны олӧмӧ сьӧмкуд инӧда йитӧдъяс юкӧнын канмусянь пытшкӧсса финансӧвӧй контроль серти Министерстволысь уджмогъяссӧ.»;
7) 17 пунктын:
а) медводдза абзац киритны;
б) мӧд абзац гижны тадзи:
«17. Тайӧ Пӧрадоклӧн 5 пунктса «д» пунктулӧн урчитӧм уджмогъяс збыльмӧдігӧн закупкаяс юкӧнын ӧтувъя юӧртан системаын йӧзӧдӧм вылӧ быть колана документъясӧн лоӧны контрольнӧй мероприятиелӧн бӧртасъяс йылысь отчёт, кутшӧмӧс оформитӧма тайӧ Пӧрадокӧн урчитӧм пӧрадокын, да предписание (представление), кутшӧмӧс сетӧма Россия Федерацияса сьӧмкуд кодексӧн урчитӧм случайясын.».
2. III юкӧдын:
1) 31 пунктса дас кыкӧд абзацын да 54 пунктса мӧд абзацын «5 пунктса «в» – «и» пунктувъясӧн» кывъяс вежны «5 пунктса «д» пунктулӧн» кывъясӧн;
2) 34 пунктын:
а) «а» пунктулын «5 пунктса «а» да «б» пунктувъясӧн» кывъяс вежны «5 пунктса «а» – «г» пунктувъясӧн» кывъясӧн;
б) «б» пунктулын «5 пунктса «в» – «и» пунктувъясӧн» кывъяс вежны «5 пунктса «д» пунктулӧн» кывъясӧн;
в) нёльӧд абзацын «Россия Федерацияса сьӧмкуд оланпастэчас да мукӧд нормативнӧй инӧда акт, кутшӧмъяс ладмӧдӧны сьӧмкуд инӧда йитӧдъяссӧ» кывъяс вежны «Министерстволӧн удж юкӧнӧ пыртӧм юалӧмъяс серти инӧда актъяслысь, кутшӧмъяс ладмӧдӧны сьӧмкуд инӧда йитӧдъяссӧ, инӧда актъяслысь положениеяссӧ, кутшӧмъяс вӧсна артмӧны публичнӧй нормативнӧй кӧсйысьӧмъяс да Коми Республикаса республиканскӧй сьӧмкудйысь торъя йӧзлы мукӧд мынтӧм серти кӧсйысьӧмъяс, а сідзжӧ сы йылысь, мый торкалӧма канму контрактъяслысь, Коми Республикаса республиканскӧй сьӧмкудйысь сьӧм сетӧм йылысь сёрнитчӧмъяслысь (артмӧдчӧмъяслысь) условиеяссӧ» кывъясӧн;
3) 46 пунктса медводдза абзацын да 57 пунктса медводдза абзацын «5 пунктса «а» да «б» пунктувъясӧн» кывъяс вежны «5 пунктса «а» - «д» пунктувъясӧн» кывъясӧн; 
4) 60 пунктын:
а) мӧд абзацын «5 пунктса «а» да «б» пунктувъясӧн» кывъяс вежны «5 пунктса «а» - «г» пунктувъясӧн» кывъясӧн;
б) коймӧд абзацын «5 пунктса «в» – «и» пунктувъясӧн» кывъяс вежны «5 пунктса «д» пунктулӧн» кывъясӧн; 
5) 66 пунктын:
а) медводдза абзацын «5 пунктса «а» да «б» пунктувъясӧн» кывъяс вежны «5 пунктса «а» – «д» пунктувъясӧн» кывъясӧн; 
б) «а» – «б» пунктувъяс гижны тадзи:
«а) контроль улӧ веськалысь объектъяслы представлениеяс да (либӧ) предписаниеяс;
 б) финансӧвӧй органъяслы  сьӧмкуд мераясӧн мырдӧн вӧдитчӧм йылысь уведомлениеяс.»;
в) «в» пунктув киритны; 
6) 67 пункт киритны;
7) 68 пунктса медводдза абзацын «сьӧмкуд торкалӧмъяс» кывъяс бӧрын содтыны «, кутшӧмъясӧс урчитӧма Россия Федерацияса сьӧмкуд кодекслӧн 30 юрпасӧн,» кывъяс;
8) 69 пункт гижны тадзи:
«69. Министерствоса тэчас юкӧдувлӧн, коді лӧсьӧдӧ да котыртӧ Коми Республикаса республиканскӧй сьӧмкуд олӧмӧ пӧртӧмсӧ, тӧдмӧгъяс стӧчмӧдӧм йылысь запрос серти, кутшӧмъяс эмӧсь  сьӧмкуд мераясӧн мырдӧн вӧдитчӧм йылысь уведомлениеын, Веськӧдланінса начальник ыстӧ  сьӧмкуд мераясӧн мырдӧн вӧдитчӧм йылысь уведомлениесӧ, кӧні эмӧсь стӧчмӧдӧм тӧдмӧгъяс, кадколастӧ, мый оз вевтырт запрос босьтан лунсянь 30 календарнӧй лун.»;
9) 70 пунктын:
а) мӧд абзацын «5 пунктса «а» да «б» пунктувъясӧн» кывъяс вежны «5 пунктса «а» – «г» пунктувъясӧн» кывъясӧн;
б) коймӧд абзацын «5 пунктса «в» – «и» пунктувъясӧн» кывъяс вежны «5 пунктса «д» пунктулӧн» кывъясӧн;
10) 74 пункт гижны тадзи:
«74. Министерстволӧн помшуӧм серти Министерстволысь представление, предписание олӧмӧ пӧртан кадколастсӧ вермӧны нюжӧдны Россия Федерацияса сьӧмкуд оланпастэчасӧн урчитӧм пӧрадокын, но сӧмын ӧтчыдысь контроль улӧ веськалысь объектлӧн шыӧдчӧм серти.». 
Коми Республикаса Веськӧдлан котырлӧн
2020 во лӧддза-номъя тӧлысь 4 лунся 280 №-а шуӧм дорӧ
2 №-а СОДТӦД
Коми Республикаса Веськӧдлан котырлысь
ӧткымын вынтӧмӧн лыддьӧм шуӧм
ЛЫДДЬӦГ
1. «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧм.
2. «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 505 №-а шуӧм.
3. «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во вӧльгым тӧлысь 9 лунся 533 №-а шуӧм.
4. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во ӧшым тӧлысь 16 лунся 662 №-а шуӧм дорӧ содтӧдлӧн 3 пункт.
5. «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во моз тӧлысь 23 лунся 395 №-а шуӧм.
6. «Коми Республикаса сьӧм овмӧс министерствоӧн сьӧм овмӧс да сьӧмкуд юкӧнын контроль нуӧдӧм серти уджмогъяс збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во лӧддза-номъя тӧлысь 4 лунся 280 №-а шуӧм.
Лыткин 
Пас лыд 10593 
